
Аннотатция: Ушбу мақолада таълим соҳасининг ҳозирги босқич 

ривожланишида мутахассисларни етказиб бериш бир қанча омиллар билан 

аниқланиши ва муҳим омиллардан бири информатика ва ахборот 

технологиялар фанларининг асосий вазифаси талабаларда ахборот 

маданиятини шакллантиришдан иборатлиги хақида қисқача сўз юритилган. 

Калит сўзлар: Ахборот-ресурс маркази ,таълим тизими, информатика 

ва ахборот технологиялар , жаҳон ҳамжамияти, рақобат, шахсга 

йўналтирилган технологиялар. 

Ҳозирги даврда олий таълим муассасаларида коммуникацион ва 

ахборот технологияларга асосланган бошқарувнинг ахборот тизимларидан 

эркин фойдалана оладиган мутахассисларни тайѐрлаш долзарб масалалардан 

ҳисобланади. Айниқса иқтисодиѐтнинг глобаллашуви ва саноатлашган 

жамиятдан ахборотлашган жамиятга ўтиш албатта олий таълим соҳасида 

ислоҳотларни чуқурлаштиришни талаб қилади. 

Ахборотлашган жамиятда мутахассисларни тайѐрлаш таълим 

соҳасининг ривожланишига ҳамда ахборотларни узатиш воситалари техник 

ва дастурий ташкилий, услубий таъминотга асосланган муҳитни яратишга 

бевосита боғлиқдир. 

Таълим соҳасининг ҳозирги босқич ривожланишида мутахассисларни 

етказиб бериш бир қанча омиллар билан аниқланади. Асосий омиллардан 

бири информатика ва ахборот технологиялар фанларининг асосий вазифаси 

талабаларда ахборот маданиятини шакллантиришдир. 

Шу билан бир қаторда ундан кам бўлмаган эътиборни талабаларда 

ўзларининг ўқишдан кейинги профессионал фаолиятларига амалий 

тайѐрлашга қаратиш лозимдир. Бу муаммоларни ҳал этиш учун информатика 

ва ахборот технологиялар каби фанларнинг асосига профессионал фаолият 

билан боғлиқ бўлган ахборот-технологик масалалар киритилиши лозим. 

Бундай масалалар қаторида қуйидагиларни санаш мумкин: 

 талабаларнинг компьютерларда жисмоний ва руҳий саломатлигига 

ҳавф солмайдиган даражада ишлашларини ташкил этиш; 

 талабаларда турли боғланиш ва ҳамкорлик кўникмаларини 

шакллантириш учун ҳар хил дастурий таъминотлардан фойдаланиш; 

 ўқув жараѐнида компьютер техникасидан коммуникацион ва 

ахборот технологиялap воситаларидан мақсадли фойдаланиш; 

 шахсни шакллантириш мақсадида англаш фаолиятини 

шакллантириш учун турли дастурий маҳсулотлардан фойдаланиш; 

 турли фанларни боғлиқликда ўрганиш имкониятларини берувчи 

омиллардан фойдаланиш; 

 устувор мақсадларга эриш учун дастурий воситалардан босқичма-

босқич самарали фойдаланиш; 

 дастурий воситалардан талабаларнинг ўқишдан кейинги 

профессионал фаолиятларида мустақил фойдаланишни шакллантириш ва 

ҳоказолар. 

Олий таълим муассасаларида тайѐрланаѐтган мутахассисларнинг 

профессионаллик даражасининг назарий ва амалий жиҳатларини ўрганиш 

шуни кўрсатадики, узоқ йиллар давомида информатика ва ахборот 

технологиялар фанлари бўйича компьютер ва телекоммуникацион 

технологияларидан ўқув жараѐнида билимлар етарли даражада чуқур 

берилмаган. Ундан ташқари ҳозирги кунда замонавий ахборот 

технологияларини қўллаш самарадорлигини пасайтирувчи муаммоларни 

санаб ўтиш мумкин: 

 таълимнинг янги мақсадларига мос равишда информатика фанини 

ўқитишнинг илмий асосланган мазмунини танлаш механизмининг йўқлиги; 

 фанларни ўқитиш жараѐнларида коммуникацион ва ахборот 

технологияларидан етарли даражада фойдалана олмаслик; 

 бўлажак мутахассисларни тайѐрлашда таълим тизимидаги 

мавзуларнинг узвийлиги ва узлуксизлиги масалалари. 

Санаб ўтилган омиллар таълим мазмунини такомиллаштиришнинг 

зарурлигини ва мавжуд технологияларни қайта кўриб чиқиш заруратини 

келтириб чиқаради. Шу билан бир қаторда кўп таълим масканларида 

мультимедиа воситаларидан ва ўқув жараѐнини автоматлаштиришдан 

фойдаланиш масофавий таълим бериш технологиялари усулларини 

ўзлаштириш ва амалиѐтга уни киритишга ўтилаѐтганлигини эътироф этиш 

лозим. 

Ҳозирги кунда олий таълим муассасаларида мутахассисларни тайѐрлаш 

уларнинг профессионал соҳаларида компьютер технологиялари, янги 

ахборот технологияларни билиш ва татбиқ этишни шакллантиришга кўп 

жиҳатдан боғлиқ. Чунки янги ахборот технологияларидан фойдаланиш 

фақатгина профессионал фаолият самарадорлигини оширибгина қолмай, 

балки инсоннинг дунѐқарашини ўзгаришига, турмуш тарзига ижтимоий 

соҳадаги фаолиятига ўз ижобий таъсирини кўрсатади. Замонавий ахборот 

технологиялар ижтимоий назария ва амалиѐтда жамият ривожининг табиати 

ўзгаришларига ҳақиқий асос бўлиши лозим. 

Шу билан бир қаторда замонавий ахборот технологиялари таълим 

олувчиларнинг профессионаллашуви, уларнинг ахборотлашган жамиятда 

профессионал фаолиятлари учун техник-технологик ва илмий билимларини 

шакллантириш воситаси сифатида қолиши лозим. Олий таълим 

муассасаларида бўлажак мутахассисларнинг фикрлаш услуби ва 

қадриятларини ўзгартиришнинг асоси бўлиб, педагогикада 

ривожлантирилаѐтган таълимда янги ахборот технологияларидан 

фойдаланиш усули, ҳамда уларни турли соҳаларда татбиқ этиш 

имкониятларига тизимли ѐндашишга хизмат қилиши лозим. 

Олий таълим муассасаларини ривожлантириш шартларидан бири – 

таълим сифатини таъминлаш. Таълим сифатини таъминлаш вазифаси таълим 

жараѐнининг ахборот таъминоти тузилмасини қайта кўриб чиқишни тақозо 

этади. Бугунги кунда янгиланган ахборот базасида олий таълим сифатини 

бошқариш тизимини лойиҳалаш ва таълим муасасасини ахборотлаштириш 

бўйича мақсадли дастур ишлаб чиқиш муҳим масала ҳисобланади. 

Бизнингча, мазкур дастурни қуйидаги йўналишлар бўйича жорий этиш 

мумкин. 

– маъмурий-бошқарув ишларини такомиллаштириш. 

– информатика курси мазмунини такомиллаиштириш; 

– замонавий ахборот технологияларини қўллаш асосида илмий-

услубий ва тажриба-эксперимент ишларини такомиллаштириш; 

– махсус фанлар ва касбий фанлари бўйича ташкил этиладиган дарс 

жараѐнида ахборот технологияларидан фойдаланиш; 

– ахборот технологияларидан фойдаланадиган ходимларнинг 

малакасини ошириш бўйича ишларни режалаштириш; 

– замонавий технологиялардан фойдаланиш асосида ўқув-тарбия 

ишлари мазмунини такомиллаштириш; 

– ахборот-ресурс марказининг моддий-техник базасини яхшилаш. 

Дастур вазифаларини амалга ошириш муваффақияти мазкур жараѐнни 

қандай бошқаришга боғлиқ. Шу боис олий таълим муассасасидаги бошқариш 

тузилмасини сифат жиҳатдан такомиллаштириш, яъни янги бўлим – ахборот-

ресурс марказини шакллантириш зарур. Ахборот-ресурс марказининг асосий 

вазифаларидан бири олий таълим муассасасини ахборотлаштириш бўйича 

мақсадли дастурни амалда жорий этиш ҳисобланади. 

Ахборот-ресурс маркази ўз ичига амалий информатика синфи-

аудиторияси, компьютер лабораторияси, ахборот-услубий хона, 

мультимедиали лаборатория, телекоммуникацион тармоқ, кутубхона, 

қироатхона ва кичик босмахонани қамраб олади. 

Локаль компьютер тармоғининг мавжудлиги қоғозбозлик ишини 

камайтиради, самарали бошқарув қарорларини қабул қилиш вақтини 

қисқартиради. 

Ахборот-ресурс марказида ―Иформатика курси мазмунини 

такомиллаштириш‖ йўналишини жорий этиш доирасида информатика 

бўйича таълим сифатини ошириш масаласи ҳал этилади, машғулотларда 

замонавий ахборот технологияларидан самарали фойдаланиш имконияти 

пайдо бўлади. 

Электрон дарсликлардан фойдаланиб, дарс ўтиш методикаси турлича 

бўлиши мумкин. Қуйида уларнинг бир неча вариантини келтириб ўтамиз. 

Биринчи вариант. Электрон дарсликдан янги ўқув материалини 

ўрганишда ва уни мустаҳкамлашда фойдаланилади (йигирма дақиқа). 

Талабалар билан дастлаб анъанавий усул бўйича ѐки қоғозга ѐзилган матн 

ѐрдамида сўров ўтказилади. Янги материални ўрганишга ўтишда улар жуфт-

жуфт бўлишиб компьютер олдида ўтирадилар ва уни ишга тушириб, 

ўқитувчининг раҳбарлиги ва режаси асосида параграф бўйича иш бошлайди. 

Иккинчи вариант. Дарсликнинг электрон моделидан ўзлаштирлган 

ўқув материалини мустаҳкамлашда фойдаланиш мумкин. Айни дарсда янги 

материал оддий усулда ўрганилади, уни мустаҳкамлашда эса барча талаба 

беш-олти дақиқа ўқитувчи раҳбарлигида олган билимларини параграфдаги 

қоидалар мазмуни билан таққослайди. 

Учинчи вариант. Аралаш дарсларда электрон дарслик ѐрдамида 

ўрганилган материаллар такрорланади ва умумлаштирилади (ўн беш-ўн олти 

дақиқа). Бундай вариант якуний такрорлашларда, яъни бир неча параграфлар 

мазмунини қайта кўриб чиқишда, мазмунан яқин тушунчаларни 

аниқлаштиришда, энг муҳим далил ва маълумотларни такрорлашда, сабаб-

оқибат боғланишларни аниқлашда қўл келади. Бундай дарсларда талабалар 

дастлаб ҳамкорликда (ўқитувчининг тушунтиришлари бўйича), кейин 

иккитадан бўлиб (ўқитувчининг топшириғи бўйича) ва ниҳоят, индивидуал 

ҳолда ишлашлари керак. 

Тўртинчи вариант. Айрим дарсларда янги ўқув материалини 

мустақил ўрганиш ва унинг якунлари бўйича параграф тузилмасини 

мустақил белгилаш мумкин. Бундай иш талабалар гуруҳи билан амалга 

оширилади (уч-тўрт талаба). Дарс якунида (ўн дақиқа) талабалар 

параграфнинг электрон тузилмасига мурожаат қиладилар ва ўзларининг 

варианти билан таққослаб кўрадилар. Натижада улар тадқиқот характеридаги 

ишни амалга оширадилар. 

Дарсларда ахборот технологияларидан фойдаланилганда талабаларнинг 

ўзлаштириш даражаси ортади. Бу таълим сифатини бошқариш жараѐнида 

педагогик мониторинг ва ахборот технологияларидан фойдаланиш 

истиқболли эканини кўрсатади. Бундан ташқари, бу технология бўйича 

фаолият кўрсатаѐтган ўқитувчи доимий равишда ўз маҳоратини ошириб 

боради. Худди ана шу иш таълим сифатини таъминлашнинг асосий 

шартларидан бири ҳисобланади. 

Бугунги кунда мутахассислар қайси соҳада ишлашидан қатъий назар, 

ўз вазифасини замон талаблари даражасида бажариши учун ахборот ва 

коммуникация технологияларини яхши ўзлаштиришлари зарур. Шу боис 

олий таълим муассасаларидан замонавий техник воситалардан самарали 

фойдалана оладиган мутахассислар тайѐрлаш талаб этилмоқда. 

Бўлажак мутахассисларни ахборот технологиялари билан 

таништиришда қуйидагиларга эътибор қаратилиши зарур: 

 бўлажак мутахассисларни ахборот технологиялари асосида 

ижтимоий фойдали меҳнатга ўргатиш ва уларнинг ижодий фаолиятини 

ривожлантириш; 

 ахборот технологияларидан фойдаланиб, бўлажак 

мутахассисларнинг касбий қобилиятларини ривожлантириш; 

 бўлажак мутахассисларнинг ижодий фаолиятини ривожлантириш 

ва замонавий ахборот технология (ЗAT)лари асосида такомиллаштириш; 

 замонавий юксак малакали мутахассисларни тайѐрлашда 

таълимнинг инновацион услуларидан фойдаланиш ва ҳ.к. 

Бўлажак мутахассисларни касбий тайѐрлашнинг асосий вазифаларидан 

бири уларни ақлий-ижодий ва амалий фаолиятга ўргатишдан иборат. Бугунги 

кунда мутахассис-кадрларнинг ахборот маданияти замон талаби даражасида 

эмас. Таълим-тарбия жараѐнида талабаларнинг ақлий-ижодий фаолиятига 

жиддий эътибор берилмайди. Улар таълим берувчи дастурлар ва электрон 

дарсликлар яратишда умуман иштирок этишмайди. Ҳолбуки талабаларнинг 

ақлий-ижодий қобилиятлари ўқитишнинг дастлабки босқичлариданоқ 

ривожлантирилиши лозим. 

Биз олий таълим муассасаларида ўтказган тадқиқотлар натижаси 

ўлароқ биринчи босқич талабаларининг ахборот маданияти тўғрисидаги 

тушунча ва билимларини таҳлили шуни кўрсатадики, уларнинг ахборот 

маданияти ҳақидаги билимлари анча паст даражада экан. Бунинг асосий 

сабаблари қуйидагилардан иборат: 

 талабаларнинг ахборот маданиятини шакллантиришга қаратилган 

умумий дастурнинг мавжуд эмаслиги; 

 мактаб, академик лицей, касб-ҳунар коллежлари ва олий ўқув 

юртларида ахборот технологияларини жорий этишнинг талаб даражасида 

эмаслиги; 

 назарий ва амалий машғулотлар жараѐнида талабаларнинг ўзига хос 

хусусиятлари эътиборга олинмаслиги; 

 ҳозирги замон ахборот технологиялари имкониятларини ѐшларнинг 

етарлича тушунмаслиги ва уларда компьютер билан мулоқот қилиш 

кўникмаларининг шаклланмаганлиги ва ҳ.к. 

Турли ахборот технологиялари, хусусан компьютер имкониятларидан 

фойдаланиб, талабаларнинг ахлоқий сифатлари ва касбий лаѐқатини 

ривожлантириш зарур. Ҳозирги бозор иқтисодиѐти шароитида турли 

компьютерли ўйинлар ташкил этилиб, уларга талаба ѐшлар жалб этилмоқда. 

Бу кўп ҳолларда талабаларнинг таълим-тарбиясига салбий таъсир кўрсатади. 

Бундай ҳолларнинг олдини олиш мақсадида олий таълим муассасаларида фан 

тўгараклари, техник ижодкорлик марказлари, Интернет клублари ташкил 

этилиши ва улар замонавий ахборот технологиялари, техник воситалар ҳамда 

компьютерлар билан жиҳозланиши керак. 

